
Mamlakatimizda 1891-1903 yillar davomida mablag` yo`qligi sababli bog`chalar bir 

necha marta yopilgan. Ta`lim-tarbiyaga oid ilg`or g`oyalarning ta`siri ostida Toshkentda 1903-

yil fevral oyida “Oilaviy ta`lim-tarbiyaviy to`garagi” tashkil qilindi. To`gaarak habiy  Ministr va 

Xalq maorifi tomonidan tasdiqlangan Ustav asosida  ish boshladi. U o`z oldiga quyidagi 

vazifalarni:  

1.Bolalarga ta`lim-tarbiya berish usullarini rivojlantirish va takomillashtirishda yordam 

berish;  

2.Pedagoglar bilan ota-onalarni va bolalar tarbiyasi ishini boshqaradigan kishilarni(oila, 

maktab va bolalar bog`chasining yagona tarbiaviy ta`sir etishini belgilash maqsadida) bir-

biriga yaqinlashishni qoyadi.  

Bolalar birinchi marta 4 yoshdan 6 yoshgacha va  6-10 yoshgacha bo`lgan ikki xil yosh 

guruhlariga bo`lindi. O`sha vaqtlarda ota-onalang talablari bilan fransuz nemis tillati 

o`rgatilgan, bu ishlarni mutaxasislar tomonidan bepul amalga oshirilgan. Sirdaryo, 

Samarqand, Toshkent shahrida bolalar bog`chalari kabi ayrim bog`chalar yuzaga keldi. 1909-

1910-yillarda va keyinchalik xususiy bog`chalar paydo bo`ldi. Davlat tomonidan ijtimoiy 

bolalar bog`chalari faqat 1917-yildan keyingina yalpi tarzda tashkil etildi. 1918-yilda 

Turkiston Xalq komissarligi qoshida maktabgacha tarbiya bo`limi tashkil etilgan. Birinchi 

bog`cha-Shayxontoxur dahasida Hasanova-mudiri: Mahsuma Qoriyeva va Robiya 

Abdurashidova tarbiyachi bo`lib faoliyat ko`rsatgan.  

1935-yilga kelib, O’zbekistonda Nizomiy Pedagogika instituti qoshida “Maktabgacha ta`lim” 

kafedrasi o`z faoliyatini boshladi. 16-dekabr 2019-yilda O’zbekiston Respublikasining 

“Maktabgacha ta’lim va tarbiya” to’g’risidagi Qonuni qabul qilindi. Qonunga asosan 

Maktabgacha ta’lim muassasalari tashkilot 

nomini oldi va uning oshqaruvi    9-bob  48-moddasiga asosan pedagogik kengash, 

kuzatuv kengashi hamda  davlat maktabgacha ta’lim tashkiloti rahbarlgiga o’tdi. Qonunnihg 

51- moddasiga asosan, “Direktor davlat maktabgacha ta’lim tashkilotining rahbaridir, 

Direktor davlat maktabgacha ta’lim tashkilotining faoliyatiga joriy rahbarlikni amalga 

oshiradi-deyilgan, 1 

Biz hozirda boshqaruv so`zini menejment so`zi bilan o`rindosh sifatida qo’llab kelamiz. 

“Memejment” inglizcha so’z bo’lib, boshqaruvni tashkil etish (boshqarish, boshqaruv 

hokimiyatini tashkil etish, rahbarlik qilish, rejalashtirish, tartibga solish-muvofiqlashtirish, 

nazorat qilish) ma`nolarini anglatadi. Menejment ko`zlangan maqsadlarga erishish uchun 

faoliyatni, ya`ni insonlar yoki ularning guruhlari faoliyatini muvofiqlashtirish hamda 

boshqarish usullari, shakllari va vositalari majmuidir. L.Fishman fikriga ko`ra, ta`lim 

menejmenti – bu ilmiy asosda tashkil etilgan, o`ziga xos pog`onaviylikka asoslangan 

boshqaruv: rahbar pedagogik jamoa, ta`lim oluvchilar jamoasi. Shunga ko`ra boshqaruvni turli 

xil modellar asosida amalga oshirish mumkin: integral model, birinchi pog`ona – pedagogik 

jamoa faoliyatini boshqarish; ikkinchi pog`ona – bolalar faoliyatini boshqarish.  

Mamlakatimizda menejment fanining rivojlanishiga salmoqli hissa qo`shgan 

olimlardan M.Sharifxo`jaev, Y. Abdullaevlar boshqaaruv o`ziga xos yuksak san`at va mahoratni 

talab qiluvchi tanlov, shu tanlov asosida qabul qilish va uning bajarilishini nazorat qilish 

ekanligini ta`kidlab, quyyidagicha ta`rif beradilar: “boshqaruv – bu tanlov, qaror qabul qilish 

va uning bajarilishini nazorat qilish jarayonidir”. Ta`lim menejmentida boshqarishning 

quyidagi usullari  mavjud.  

Avtoritar rahbar:  

Buyruq chiqarish, qaror qabul qilish, xodimlarga jazo berish yoki rag`batlantirishda 

jamoa fikrini hisobga olmaydi, o`zini jamoadan uzoq tutadi, jamoa a`zolarini bevosita 

muloqatda bo`lishini chegaralab qo`yadi, o`zini  noo`rin harakatlarining tanqid qilinishlariga 

chiday olmaydi.  

Liberal rahbar:  

          Idorasiz, tashabbus bo`ladi, o`z zimmasiga ma`suliyat olishni yoqtirmaydi, idoraga 

nisbatan qat`iy bo`lishga hayiqadi,  o`zini haddan tashqari ehtiyot qiladi.  

Demokratik rahbar:  

Boshqarish funksiyalarini jamoa fikri bilan hisoblashib amalga oshiradi, ishlab chiqarishni 

boshqarishga xodimlarni jalb qiladi, xodimlar bildirgan fikriga quloq solidi, ular bilan 

maslahatlashadi, ijobiy tomonlarni inobatga oladi.      

 Maktabgacha ta'lim tashkilotining muvaffaqiyati ko‘p jihatdan pedagoglar, kadrlar, 

moliyaviy menejment g'oyalarini amaliyotga tatbiq etishga bog'liq bo‘lib, u bolalar va ularning 

ota-onalarining ehtiyojlarini qondirish uchun pedagogik jarayonni boshqarish printsiplari, 

vositalari, shakllari va usullari to‘plamini o‘z ichiga oladi. Maktabgacha ta'lim tashkilotini 

boshqarishning asosiy printsiplariga yechim maktabgacha ta'lim tashkilotining vazifalarini 

muvaffaqiyatli hal qilishga yordam beradi. 

 Boshqaruvda rahbar muhim vazifalarni bajarish bilan birga mehnat jarayonida kompetenlilik 

xususiyatlarini namoyon etishi zarur. Rahbarning jarayonni innovatsion boshqarishda uning 

kasbiy reflektsiyasi muhim rol uynaydi. Kasbiy reflektsiya-o‘z-o‘zini anglashi, o‘zini-o‘zi 

boshqarish va o‘z-o‘zini bilish demakdir. 

                                                           
1 O’zbekiston Respublikasining ‘’Maktabgacha ta’lim-tarbiya to’g’risida”gi Qonuni  9-bob 51-moddasi   

